
NASIONALE SENIOR SERTIFIKAAT-EKSAMEN 
AANVULLINGSEKSAMEN – MAART 2019 

 
 
 
GESKIEDENIS: VRAESTEL II 

 
Tyd: 3 uur 200 punte 
 
 
LEES ASSEBLIEF DIE VOLGENDE INSTRUKSIES NOUKEURIG DEUR 

 
1. Hierdie vraestel bestaan uit 8 bladsye en 'n Bronmateriaalboekie van 6 bladsye (i–vi). 

Maak asseblief seker dat jou vraestel volledig is. Verwyder die Bronmateriaalboekie 
uit die middel van die vraestel. 

 
2. Lees die vrae noukeurig. 
 
3. Alle vrae moet beantwoord word. 
 
4. Hierdie vraestel bestaan uit: 
 

Afdeling A (Vraag 1–3) wat die volgende insluit: 
• Visuele bronontleding 
• Tekstuele bronontleding 
• Huidige kwessie in die media  

 
EN 

 
Afdeling B (Vraag 4–17) wat die volgende insluit: 
Brongebaseerde vrae wat die Bronmateriaalboekie gebruik 

 
EN 

 
Afdeling C, wat die volgende insluit: 
'n Brongebaseerde opstel wat die Bronmateriaalboekie gebruik 

 
5. Nommer jou antwoorde presies soos die vrae genommer is. 
 
6. Laat 'n reël tussen jou antwoorde oop. 
 
7. Dit is in jou eie belang om leesbaar te skryf. Werk op 'n geordende wyse en bied jou 

antwoorde so netjies as moontlik aan. 
 
8. Kandidate moet aandag aan die puntetoekenning gee. Tensy anders aangedui, word 

twee punte vir 'n geldige feit toegeken. Dit beteken dat 'n vraag wat vier punte tel, 
twee feite vereis. 
 

9. Gebruik die bronne wat verskaf word om jou antwoorde te formuleer, tensy jy 
spesifiek opdrag gegee word om jou eie kennis te gebruik. 

AFDELING A INDIVIDUELE BRONONTLEDING 
 
VRAAG 1 VISUELE BRONONTLEDING 
 
Hierdie foto, wat deur die Amerikaanse fotojoernalis, Pete Harris, geneem is, 
toon Elizabeth Eckford wat probeer om op 4 September 1957 die Little Rock 
Sentrale Hoërskool binne te gaan. 

 
[Aangepas van: Kasher, S. The Civil Rights Movement: A Photographic History 1954–1968.  

New York: Abbeville Press, 2000. pp. 51] 
 
1.1 Gebruik jou eie kennis om die historiese konteks van hierdie foto te 

verduidelik. Jou antwoord moet uit TWEE punte bestaan.  (4) 
 
1.2 Verduidelik die houding van die betogers teenoor Elizabeth Eckford. 

Ondersteun jou antwoord met EEN visuele leidraad uit die foto.  (4) 
 
1.3 Toon hierdie foto die plaaslike regering se houding teenoor desegregasie in 

1957? Ondersteun jou antwoord deur bewyse uit die bron te gebruik. (4) 
 
1.4 Op watter manier kan hierdie foto as 'n vorm van propaganda gebruik 

word? Verduidelik jou antwoord met verwysing na die hooffokus van die 
foto. (4) 

 
1.5 Sou dit korrek wees om te beweer dat Elizabeth Eckford deelgeneem het 

aan burgerregteprotesaksie op hierdie foto? Verduidelik jou antwoord deur 
jou eie kennis te gebruik. (4) 

 [20] 

VRAAG 2 TEKSTUELE BRONONTLEDING 
 
Hier is 'n uittreksel uit 'n memorandum wat op 26 Junie 1992 deur Nelson 
Mandela aan FW de Klerk gestuur is. 
 
Ons land is op die rand van 'n afgrond. Eerstens is daar die krisis in die 
onderhandelingsproses self. Die grootste struikelblok spruit uit die weiering van die NP-
regering om saam met ons almal aan te beweeg in die proses om Suid-Afrika werklik te 
demokratiseer. 

Tweedens, die voortgesette direkte en indirekte betrokkenheid van die NP-regering, die 
staatsveiligheidsmagte en die polisie in die geweld sowel as jou onwilligheid om beslis* 
op te tree om hierdie geweld te beëindig, het 'n onhoudbare* en plofbare situasie 
geskep. 

Die NP-regering gaan steeds voort om die krisis voor die deur van die ANC te lê. Hierdie 
houding is van geen nut nie en uiters gevaarlik. Die NP-regering stel partypolitieke 
belange bo nasionale belange deur die belangrikheid van hierdie krisis gering te skat. 

Daar is net een pad vorentoe. Dit is 'n pad wat onmiskenbaar en ondubbelsinnig* moet 
lei tot die totstandkoming van 'n demokratiese Suid-Afrika. 

[Aangepas uit: Segal A and Cort S, One Law, One Nation: The Making of the South African Constitution, South 
Africa, Constitution Hill Trust, Jacana, 2011, pp.100] 

 
*beslis – vasbeslote of ferm 
*onhoudbare – onverdedigbare, ondraaglike  
*ondubbelsinnig – sonder twyfel of beslis 
 
2.1 Verskaf 'n aanhaling uit die bron wat die erns van die situasie in Suid-Afrika 

in Junie 1992 toon.  (2) 
 
2.2 Gebruik die bron om die konsep "derde mag" te definieer. (2) 
 
2.3 Verskaf TWEE aanhalings uit die bron wat aandui dat onderhandelings tot  

stilstand gekom het. (4) 
 
2.4 Identifiseer die belangrikste faktor wat volgens Mandela enige vordering in 

die onderhandelingsproses verhoed het. Verskaf EEN aanhaling uit die 
bron om jou antwoord te ondersteun. (4) 

 
2.5 Noem TWEE propagandategnieke wat Mandela gebruik het en haal een 

frase uit die bron aan vir elke tegniek om jou antwoorde te ondersteun. (8) 
 [20] 

VRAAG 3 HUIDIGE KWESSIE IN DIE MEDIA 
 
Hier is 'n uittreksel uit 'n artikel wat op 15 Junie 2016 deur die historikus 
Anne Hefferman op die aanlyn Suid-Afrikaanse webwerf, The Conversation, 
gepubliseer is.  

Strategiese lesse wat Suid-Afrikaanse studente by die leiers van 1976 kan leer 

Vandeesmaand* veertig jaar gelede, het duisende skoolkinders van Soweto die strate 
ingevaar om teen rassisme en die ontoereikendheid van Bantoe-onderwys te 
protesteer. Daardie oomblik simboliseer die rol wat jongmense gespeel het, en steeds 
kan speel, in die vorming van Suid-Afrika se politieke diskoers*. Dit bly vandag steeds 'n 
raakpunt vir studenteaktiviste ... Die optogte in Junie 1976 het beslag gekry rondom 'n 
verenigende kwessie van onmiddellike belang vir die studente: die afdwing van 
Afrikaans as onderrigmedium in swart klaskamers waar die kurrikulum deur die 
destydse Departement van Bantoe-onderwys gedikteer is. (Paragraaf 1) 

... Veertig jaar later is Suid-Afrika weer te midde van 'n politieke beweging wat deur 
studente gelei word – hierdie keer op universiteitskampusse dwarsoor die land. Vandag 
se studenteaktiviste word dikwels met die generasie van 1976 vergelyk. In 
massaoptogte deur Johannesburg en Pretoria het die aard van hul protes tot dié 
vergelyking aanleiding gegee. In hul verwoording* van ideologieë soos Swart Bewussyn 
eggo hulle sommige van die sleuteldenkers van daardie tydperk. Maar hul protes bly 
grootliks beperk deur die kampusse waarop dit plaasvind ... Universiteitstudente van 
2015–16 het 'n paar belangrike sleutelkwessies met hul voorgangers* van 1976 
gemeen. Hulle het die koers, strekking en vorm van politieke bespreking rondom 
onderwys in Suid-Afrika meer doeltreffend verander as enige ander enkele beweging 
sedert 1994. Hulle het die ideologieë wat die 1976-studente aangespoor het, weer 
bevraagteken. Hul betrokkenheid by Swart Bewussyn en Biko ... het gelei tot 'n 
beweging om universiteite se fakulteite en kurrikulums te dekoloniseer. (Paragraaf 2) 

Vandag se studente het egter gesukkel om hul aktivisme tot verder as universiteite te 
voer. Ten spyte van aansienlike vooruitgang van die beweging om die uitbuiting van 
uitgekontrakteerde* werkers op kampusse te beëindig, waarvoor die bewegings van 
2015–16 heelwat krediet verdien, moet studentebewegings vandag steeds volgehoue 
alliansies met werkers buite die universiteit skep, of met skoolleerders. Buiten gedeelde 
ideologie kan studentebewegings van vandag dalk 'n paar strategiese lesse leer van die 
1976-generasie en, meer nog, die universiteitstudente van die vroeë 1970's wat hulle 
geleer en geïnspireer het. (Paragraaf 3) 
 

[Anne Heffernan. Strategic lessons South Africa's students can learn from the leaders of 1976. 2016. The 
Conversation. [AANLYN] Beskikbaar by: <https://theconversation.com/strategic-lessons-south-africas-

students-can-learn-from-the-leaders-of-1976-60976>. [Verkry 26 Desember 2017]. 

*vandeesmaand – hierdie maand 
*diskoers – bespreking of politieke taal 
*verwoording – uitdrukking  
*voorgangers – die mense wat hierdie aksies voorheen of in die verlede gedoen het 
*uitgekontrakteerde – subkontraktering om koste te bespaar 

 
3.1 Gebruik jou eie kennis om die term "Swart Bewussyn" te verduidelik. Jou 

antwoord moet uit TWEE punte bestaan. (4) 
 
3.2 Verduidelik hoe die studentebetogings van 2015 en 2016 gekenmerk is deur 

die ideologie van Swart Bewussyn. Noem TWEE punte uit Paragraaf 2. (4) 

3.3 Verduidelik hoekom die Soweto-opstand van 1976 en die studente-
betogings in 2015 en 2016 beskou word as soortgelyk van aard. Jou 
antwoord moet uit DRIE punte bestaan. (6) 

 
3.4 Dink jy die historikus beskou die studentebetogings van 2015 en 2016 as 'n 

suksesvolle voorbeeld van massaoptrede? Ondersteun jou antwoord met 
bewyse uit Paragraaf 2 en 3. (6) 

 [20] 
 

60 punte 

AFDELING B BRONGEBASEERDE VRAE 
 
Bestudeer die bronne in die Bronmateriaalboekie en beantwoord dan die 
volgende vrae: 

Verwys na Bron A en Bron B 

4. Noem die hervormingsmaatreël wat PW Botha ingestel het wat tot die 
stigting van die United Democratic Front gelei het. Beskryf hierdie 
hervorming deur bewyse uit ALBEI bronne te gebruik. (6) 

 
5.  Gebruik jou eie kennis om te verduidelik hoekom die joernalis in Bron B 

Botha se hervormings as 'n verdeel-en-heers-strategie beskryf. (2) 
 
6. Bevestig Bron A die joernalis se interpretasie van die effek van hervorming 

op betogings teen apartheid wat in Bron B genoem word? Gebruik bewyse 
uit ALBEI bronne om jou antwoord te ondersteun. (6) 

 
7. Is Bron A betroubaar vir 'n historikus wat protesaksie in Suid-Afrika 

gedurende die 1980's bestudeer?  (6) 
 
Verwys na Bron C 

8. Gebruik inligting uit die bron om te verduidelik hoe Suid-Afrika 
onregeerbaar begin word het. Jou antwoord moet uit DRIE punte bestaan. (6) 

 
Verwys na Bron D 

9. Gebruik jou eie kennis en bewyse uit die bron om te verduidelik wat die Wet 
op Bantoe-owerhede was en hoekom dit ongewild was. Jou antwoord moet 
uit TWEE punte bestaan.  (4) 

 
Verwys na Bron C en Bron D 

10. Hoe het onderdrukking die aard van protes in die 1980's verander? Steun 
jou antwoord met bewyse uit ALBEI bronne. (6) 

 
Verwys na Bron E 

11. Vind 'n historiese konsep in Bron E wat die beste by elk van die 
volgende definisies pas. Skryf slegs die historiese konsep neer. (Geen 
verduideliking word benodig nie.) 

 
11.1 Opstand teen onregverdige wette wat deur die gemeenskap 

georganiseer en uitgevoer word. (2) 
 
11.2 'n Tydelike alliansie tussen twee of meer groepe of politieke partye. (2) 
 
11.3 'n Stel oortuigings, waardes of menings wat die basis van 'n politieke 

of sosiale groep vorm.  (2) 
 
11.4 Klante hou op om 'n spesifieke produk te koop of van 'n bepaalde 

maatskappy te koop as 'n manier van protes. (2) 

11.5 'n Amptelike inperking van die regering wat die vryheid van beweging 
verbied en wat vereis dat mense na 'n sekere tyd binnenshuis moet 
bly.  (2) 

 
Verwys na Bron E 

12. In watter mate het staatsonderdrukking die werk van die United Democratic 
Front beïnvloed? Verduidelik jou antwoord met bewyse uit Paragraaf 1 en 
Paragraaf 2. (6) 

 
Verwys na Bron E en Bron F 

13. Watter apartheidsregeringoptrede het die skepping van die plakkaat tot 
gevolg gehad? (Bron F)? Ondersteun jou antwoord met EEN aanhaling uit 
Bron E en EEN leidraad uit Bron F. (6) 

 
Verwys na Bron F 

14. Sou hierdie plakkaat effektief wees om protesaksie aan te moedig? 
Verduidelik jou antwoord met TWEE bewyse uit die bron. (6) 

 
15. Verduidelik die bruikbaarheid van hierdie plakkaat vir die historikus wat  

weerstand teen apartheid in die 1980's bestudeer. Jou antwoord moet uit 
DRIE punte bestaan. (6) 

 
Verwys na Bron G 

16. Gebruik Bron G sowel as jou eie kennis om te noem of die volgende 
stellings WAAR of ONWAAR is. Skryf slegs WAAR of ONWAAR neer. 
(Geen verduideliking word benodig nie) 

 
16.1 COSATU was 'n oorkoepelende organisasie vir werkers wat slegs 

aan betogings deelgeneem het wat vir beter lone geveg het. (2) 
 

16.2 Die Massa Demokratiese Beweging het apartheidswette uitgedaag 
deur slegs-blanke strande te beset en segregasie in hospitale uit te 
daag.  (2) 

 
16.3 Onderdrukkende maatreëls wat deur die regering gebruik is, het 

groter samewerking tussen organisasies wat teen apartheid 
protesteer, aangemoedig. (2) 

Verwys na Bron H 

17. Gebruik Bron H om die volgende vrae te beantwoord. Skryf slegs die 
antwoord neer.  

 
17.1 Noem die anti-apartheidsorganisasie wat deur vroue verteenwoordig 

is en skryf EEN visuele leidraad uit die bron neer om jou antwoord te 
ondersteun. (4) 

 
17.2 Skryf 'n leidraad uit die foto neer wat aandui dat die vroue die 

Beëindig Diensplig-veldtog (End Conscription Campaign) ondersteun 
het.  (2) 

 
17.3 Skryf TWEE leidrade uit die foto neer wat toon dat die vroue 

demokrasie ondersteun het. (4) 
 
17.4 Skryf TWEE leidrade uit die bron neer wat toon dat die vroue nie aan 

die gebruik van geweld geglo het nie. (4) 
 

90 punte 

 
 
 
 
AFDELING C BRONGEBASEERDE OPSTEL 
 
Gebruik Bronne A tot H in die Bronmateriaalboekie om 'n brongebaseerde 
opstel oor die volgende onderwerp te skryf: 

Tot watter mate was protesaksie teen apartheid gedurende die 1980's 'n reaksie 
op PW Botha se hervormings? 

Maak seker dat jy die bronne wat voorsien word, gebruik om jou argument 
saam te stel en onthou om die bronne waarna jy verwys deur die letters aan 
te dui. 

50 punte 

 
Totaal: 200 punte 

